
37. AL-SHAFFAT (MALAIKAT GI BARIS-BARIS) 
Suet ke-37: 182 ayat 

 

Ngen sembut gen Allah De Maho 
Pengasiak, Maho Penyayang. 

1. Demi (rombongan) do bershaf-shaf ngen 
sebenea-beneane. 

2. Dan demi (rombongan) do tengeak ngen 
sebenea-sebeneane (kundi perbuatan-
perbuatan maksiat). 

3. Dan demi (rombongan) do baco 
pelajaran. 

4. Sesungguhne Tuhan nu benea-benea Esa. 

5. Tuhan lenget ngen bumei dan jano do 
beradde neak antaro keduaine dan Tuhan 
penan-panen terbit matai bilai 

6. Sesungguhne keme telah menghias lenget 
do po ok ngen hiasan, yaitu bintang-
bintang. 

7. Dan telah memeliharone (sebenea-
beneane) kundi tep setan sangat durhaka. 

8. Setan-setan o‟ coa dapet temiuk-temiuk 
ne (di nadeak ne) para malaikat ngen udi 
meluk kute arah. 

9. Untuk musir tobo‟o do nagiak tobo‟o 
siksaan do kekal. 

10. Tapi api bae (neak antara tobo‟o), do 
maling-maling (di nadeak ne); mako si 
kemejer oleh suluh opoi do cemerlang. 

11. Maka temanye ba magea tobo‟o (musrik 
Mekah) janoba tobo‟o do lebiak kukuh 
kejijane atau ba do telah keme menea 
do‟o? sesunguhne keme telah menea 

tobo‟o kundi pitok daliak. 

12. Bahkan ko jijai heran (terhadap 
keingkaran tobo‟o) dan tobo‟o mino ko. 

13. Do jano bilo tobo‟o melei pelajaran 
tabo‟o coa si minget. 

14. Do apobilo tabo‟o kemliak sesuatu tanda 
kebesaran Allah. Tabo‟o nenyen 
menghino. 

15. Do tabo‟o madeak, “dio coa gen adeba 
sihir do nyato). 

16. jano ba apobilo keme bi matei do bi jijai 
serta jijai han-han janoba keme benea-
benea kememaket sik (belek)?. 

17. Dan jano ba bak-bak keme do bel‟o (akan 
maket kulo)?. 

18. Nadeak ba, “au, do ko mino”. 

19. Make sesunguhne kebangkitan „o hanyo 
ngen do pekik bae, make tibo-tibo tabo‟o 
kemliak. 

20. Dan  tabo‟o madeak, “aduhai “ celako ba 
ite!”dio ba bilei pembalasan. 

21. Dio ba bilai keputusan dio keme selalu 
mendustakanne. 

22. (Kepado malaikat do nriteakne), knopoa 
bat un-tun do zalim beserta kwat sejawat 
tabo‟o do sembeak-sembeak do selalu udi 
sembeak. 

23. Do luyen Allah, tunjuk ba kepado tabo‟o 
dalen nrako. 

24. Dan temen ba tabo‟o (neak penan badan) 
karno sesungguhne tabo‟o pasti temanye. 

25. Gen tai tabo‟o tulung temulung?. 

26. Bahkan tobo o neak bilai o bersereak 

dirai. 
27. Sebagian kunei tobo‟o madep sebagian do 

luyen do saling bantah-membantah. 

28. Pengikut-pengikut tobo o madeak (magea 
pemipin-pemipinne), sesungguhne ko ba 
do teko magea keme kunei kanen. 

29. Pemipin-pemipin ne jemawab 
“sesungguhne udi ba di coa berimen. 

30. Dan keme samo skilai  coa berkuaso 
terhadap nu, bahkan udi ba kaum do 
melampauwi batas. 

31. Mako pasti ba putusan (azab) tuhan te 
temipo ite, sesungguhne ite akan meding 
(azab o). 

32. Mako keme tlah menyesatkan udi, 
sesungguhne keme ade bat tun-tun do 
sesat. 

33. Mako sesungguhne tobo o neak bilai o 
samo-samo lem azab. 

34. Sesungguhne awei o ba keme berbuat 
magea tun-tun do berbuat jahat. 

35. Sesungguhne tobo o bel o amen nadeak 
magea tobo „o.”la ilaha illallah (coa gen 
Tuhan seluyen Allah)”, tobo o 
menyomongkan dirai. 

36. Dan madeak, “jano sesungguhne keme 
harus temingea semeak-semeakkan keme 
kerno seorang penyair gilo?. 

37. Sebenea si (Muhammad) gik teko min 
kebenaran dan membenarkan rasul-rasul 
(sebelumne). 

38. Sesungguhne ko pasti akan meding azab 
do pedih. 

39. Dan ko coa akan nelei balasan melainkan 
terhadap kejahatan do sudoh ko menea. 

40. Tapi hambah-hamba Allah do gik 
nebersih (kunei duso) 

41. Tobo o dapet rezkai do tertentu. 

42. Yaitu areak bebuak, dan tobo o ade bat 
un-tun do di mulyakan. 

43. Neak lem surgo-surgo do penuak nikmat. 

44. Neak das tahta-tahta kebesaran berhadep-
hadepan. 

45. Nedar magea tobo o gelas do brisai 
khomar kunei sungai do ngaliea. 

46. (warnone) puteak bersih, sedap asaine 
bagi tun-tun do menem. 

47. Coa gen neak khomar o alcohol dan tobo 
o coa akan mabuk kernone. 

48. Neak saping tobo o ade bidadarai-
bidadarai do coa liar pandanganne ngen 
jelita mataine 

49. Seakan-akan tobo o adeba tenoa (burung 
unta) do tesipen ngen baik. 

50. Sudo o sebagian tobo o madep sebagian 
do luyen samo miling-miling.  

51. Berkato salah satu neak antaro 
tobo‟o,”sesungguhne bal o uku (neak 
dunio) ade kwat. 

52. Do madeak, janokah ko sungguh-sungguh 
termasuk tun-tun do mbenea (bilai 
berbakit)?. 

53. Janokah amen ite sudoh matei dan ite 
sudoh ijai taneak ngen tlan-tlan, janokah 
sesungguhne ite benea-benea (akan 
nbakit) untuk nelei balasan?” 

54. Si kulo madeak,” lok ko kemliak (kwatku 
o)?”. 

55. Mako si kemliakne, sudoh o si kemliak 
kwatne o neak tengeak-tengeak opoi 
nerako do menyala. 

56. Si madeak (kulo),”demi Allah, 
sesungguhne ko benea-benea aper 
menclakokan uku,. 

57. Amen coa kerno nikmat Tuhanku pastiba 
uku termasuk tun-tun do sneet (moi 
nerako). 

58. Mako janokah ite coa akan matei?. 

59. Melainkan hanyo kematian te do pertamo 
bae (neak dunio), dan ite coa akan 
senikso (neak akherat yo)?. 

60. Sesungguhne dio benea-benea 
kemenangan do lai. 

61. Untuk kemenangan serupo yo hendaklah 
berusaho tun-tun do bekerjo.”. 

62. (upan surgo) do o ba hidangan do lebiak 
baik janokah pun zaqqum 

63. Sesungguhne keme menea pun Zaqqum o 
sbagai sikso bagi tun-tun do zalim. 

64. Sesungguhne si depun do keleua kunei 
dasar nerako Jahim. 

65. Mayang ne awei ulau setan-setan. 

66. Mako sesungguhne tobo o benea-benea 
muk sebagian kunei buak o, tobo o 
menuak tenei ne ngen buak Zaqqum o. 

67. Sudo o sesudo muak biak Zaqqum o pasti 
tobo o dapet minuman do capua ngen 
bioa do sangat panes. 

68. Sudo o sesungguhne penan belek tobo o 
benea-benea moi nerako Jahim. 

69. Kerno sesungguhne tobo o dapet bak-bak 
to bo o lem keadaan sehat. 

70. Lalu tobo „o sangat tergesa-gesa tmotoa 
jejak tun-tun tuai tobo „o. 

71. Dan sesungguhne telah sesat sebelum 
tobo o (Quraisy) sebagian lai kunei tun-
tun do bel o. 

72. Dan sesungguhne tlah keme utus 
pemberi-pemberi pringatan (rasul-rasul) 
neak kalangan tobo o. 

73. Mako perhatikan ba kuakro kesudoh tun-
tun do nelei peringatan o. 

74. Kecuali hamba-hamba Allah do nebersih 
(kunei duso coa akan di azab) 

75. Sesungguhne Nuh telah menyeru 
keme;sesungguhne sebaik-baik do 
memperkenankan (ade ba keme). 

76. Dan keme telah semlamat si dan 
pengikut-pengikutne kunei bencana do 
lai. 

77. Dan keme menei anok kepaune tun-tun 
do melanjutkan keturunan. 

78. Dan keme abadikan untuk Nuh o (pujian 
do baik) neak kalangan tun-tun do teko 
kemudian; 

79. “Kesejahteraan nelimpah madea Nuh 
neak seluruh alam.” 

80. Sesungguhne demikian ba keme mlei 
balasan magea tun-tun do berbuat baik. 

81. Sesungguhne si termasuk neak antara 
hamba-hamba keme do berimen. 

82. Kemudian keme mendem tun-tun do 
luyen. 

83. Dan sesungguhne ibrahim benea-benea 
termasuk golonganne (Nuh). 

84. (Inget ba) ketiko si teko magea Tuhanne 
ngen atei do suci. 

85. (Inget ba) ketiko si teko magea bapokne 
ngen kaumne, “janokah do udi sembeak 
o?. 

86. Janokah ko kemlok semeak-semeakan 
seluyen Allah ngen dalen mengike?. 

87. Mako jano anggapan nu magea Tuhan 
semesta alam?. 

88. Lalu si manang debat padang magea 
Bitang-Bitang. 

89. Kemudian si madeak, “ sesungguhne uku 
sakit.” 

90. Lalu tobo o berpaling kunei ne ngen 
membelakang 

91. Kemudian si alau ngen diem-diem magea 
berhal-berhala tobo o; lalu si 
madeak,”janokah ko coa mukmei?. 

92. Bene ko coa jemawab?. 

93. Sudo o nadep si madep berhala-berhala 
samo tentus ne ngen tangent kanen ne. 

94. Sudo o umat ne teko ngensi gacang. 

95. Nabi Ibrahim madeak: jano ko udi 
nyebeak patung-patung gek udi menea 

96. Padahal Allah ba gik menciptakan udi gik 
ngen udi menea o. 

97. Udi madeak: kene oba bangunan utuk udi 
(membakar) Ibrahim sudo o keluk biasi 
nak lem opoi idung  idup o”. 

98. Si cumin lak menei tipeu ngensi, make ite 
jijei ne tun-tun gik hina. 

99. Sudo o Ibrahim madeak: sebeneane uku 
alew men madep Allah, sudo o si magea 
petunjuk magea uku. 

100. Ya Tuhanku, anugrahkan ba ngen uku 
(dikup tun anak) gik termasuk tun-tun 
gik saleh. 

101. Mako keme melie gi kabar senang magea 
anak di sabar. 

102. Mako ne anak o (pada wakteu umur 
sangep) berusaha samo-samo Ibrahim 
madeak: hai anakku sebeneane uku 
kemleak nak lem mipei bahwa uku 
sembeleak ko coba ko meker jano 
pendapat nu, uku madeak,”hai teak ku 
keno kok bi jano egi neldak ne magea nu 
insya Allah kumu dapet kan uku tun gik 
sabar. 

103. Coa lupo kolo keme bersereak direi wi o 
kolo ibrahim meltang anak ne nak das 
pelipis (ne), (kabeak ba kesabaran udi 
beduwei). 

104. Sodo o keme meiik ci “Hui Ibrahim”. 

105. Sebeneane seberoa ne udi bi benea kan 
mipei o, sudo o keme magea balasan 
ngen tun-tun gik berbuat baik. 

106. Sebenane dio ba benea-benea ujian gik 
nyato. 

107. Dan keme tembus anak o, ngen dikup 
Qurban gik lei. 

108. Keme mengabdikan utuk Ibrahim do 
(pujian gik baik) nak kalangan tun-tun gik 
teko kedong. 

109. Do “kesejahteraan magea ngen Ibrahim. 

110. Keme magea balasan ngen utn-tun gi 
bernuat baik. 

111. Sebeneane si kemsuk hamba-hamba meke 
gi beriman. 

112. Dan keme magea si kabar gembira ngen 
(laher) Ishaw dikup nabi termasuk tun-
tun gi saleh. 

113. Keme magea keberkatan ngen si  dan 
ngen Ishaq dan diantaro anak cucung ne 
jek berbuat baik dan ade pulo gi zalim 
kuni dewek ngen nyato. 

114. Dan sebeneane keme bi magea nikamt 

ngen Musa dan Harun. 

115. Dan keme semlamat keduwei ne dan 
kaum ne kuni bencana gi lei. 

116. Ddan keme temulung tebo ne, mako jijei 
ba tebo net un-tun gi menang. 

117. Dan keme magea ngen keduwei ne kitab 
gi jelas. 

118. Dan keme temunjuk keduwei ne mei 
dalen gi luus. 

119. Dan keme abadikan keduwei ne (mujei bi 
baik) di antaro tun-tun gi teko sudo o. 

120. Kesejahteraan magea ngen Musa ngen 
Harun. 

121. Sebeneane demikian ba keme magea 
balasan ngen tun-tun gi berbuat baik 

122. Sebeneane keduwei ne ade ba hamba-
hamba gi beriman. 

123. Dan sebeneane Ilyas benea-benea 
termasuk tun gi rasul-rasul. 

124. (Tinget ba) ketiko si madea ngen 
kaumne: jano udi coa bertaqwa? 

125. Patut ba udi sembeak ba‟I, ngen udi 
teminga sebaik-baik ne pencipta. 

126. (O ba) Allah Tuhan dan Tuhan teak-
teaknu gi terdahulu?. 

127. Mako tebo o mendustakan ne karno o 
tebo o akan sene et (nak nerako) 

128. Kecuali hamba-hamba Allah gi sudo 
bersih (kuni duso). 

129. Dan keme abadikan utuk Ilyas (pujei gi 
baik) ne kalangan tun-tun gi teko sudo o 

130. (O ba): “kesejahteraan magea ngen Ilyas? 

131. Sebeneane cek io ba keme magea balasan 
ngen tun-tun gi berbuat baik. 

132. Sebeneane si bi termasuk hamba-hamba 
keme gi beriman. 

133. Sebeneane Luth benea-benea salah 
seorang rasul. 

134. (Tinget ba), ketiko keme selamatkan si 
ngen keluargo ne (pengikut-pengikut ne) 
kete. 

135. Kecuali dikup slawei tuwei (perpewan ne 
gik nak) gi samo-samo ngen tun gi ting‟a. 

136. Sudo o keme nabis tun-tun gi layen. 

137. Dan sebeneane keme (hai penduduk 
Mekah) benea-benea lak mliwet (kes-kes) 
tebo o wakteu puweng. 

138. Dan nak wakteu kelmen, mako ade ba 
udi coa temeker ne?. 

139. Sebeneane Yunus benea-benea salah 
seorang Rasul. 

140. (Tinget ba) wakteu si mlilei, nak kapal gi 
penoak muatan 

141. Sudo o si mileu undian sudo o si 
termasuk tun gi kaleak undian. 

142. Mako o di telen kan lei nak lem keadaan 
tercela. 

143. Mako kaleu ne si coa termasuk tun-tun gi 
galak teminget Allah. 

144. Niscayo si tetep tinga nak tenie kan 
lampie bilei bangkit. 

145. Sudo o keme meluk si mai daerah gi 
tandus, sedangkan si idong sakit. 

146. Dan keme tenumbuh utuk ne depan pun 
kunei jenis lobeu. 

147. Dan keme utus si ngen seratus ribeu tun 
ateu lebeak. 

148. Sudo o tebo o briman, kareno o keme 
magea kenikmatan idup ngen tebo o sapei 
wakteu tertentu. 

149. Temanye ba (Muhammad) ngen tobo o 
(tun-tun kafir Mekah) “janokah utuk 
Tuhan nu anak-anak slawei ngen utuk 
tobo o anak smanie. 

150. Atau janokah keme tencipto malaikat-
malaikat berupo slawie ngen tobo o 
kemleak ne. 

151. Teu ba amen sebeneane tobo o ngen sifat 
ngiceu benea-benea madeak 

152. “Allah beranak” si sebeneane tobo o 
benea-benea tun gi mengike. 

153. Janokah tuhan temilei (utamokan) anak-
anak slawi e kunei gi anak smanie 

154. Janokah gi terjijei ngen ko? Nakoak udi 
temtep. 

155. Mako janokah udi coa temeker?. 

156. Atau janokah udi temmau buktei gi 
nyato?. 

157. Mako min kitabnu amen udi memang 
tun-tun gi benea. 

158. Dan tebo o made (hubungan) nasab 
antaro Allah ngen jin dan sebeneane jin 
oh teu ba amen tobo o benea-benea sne 
et (mai nerako). 

159. Maha sucei Allah kunei jano dik taboo 
sifetkan. 

160. Kecuali hamba-hamba Allah dik snuceine 
(kunei duso). 

161. Mako sesungguhne ko ngen jano dik 

sembeak nu o. 

162. Co age dapet menyesatkan (tun) terhadap 
Allah. 

163. Kecuali tun-tun dik lak npek mae nrako 
Jahim. 

164. Ngen cia dikup pun diataro keme 
(malaikat) leyen dewek-dewek ade 
kedudukan ne tertentu. 

165. Ngen sesungguh ne keme slalu teratur 
lem barisan (lem kmerjo priteak Allah). 

166. Ngen sungguh, keme bnea-bnea terus 
bertasbe (magea Allah). 

167. Ngen sesungguhne tobo o (tun kafir 
mekeak) bnea-bnea perna madeak. 

168. Sekirone nak iding keme ade delae kiteb 
kunei (kiteb-kiteb dik tenuun) magea 
tun-tun bnoo. 

169. Tentu keme akan jijei hamba Allah do 
snucei (kunei duso). 

170. Terapi ternyato taboo mukerne (Al 
Quran); mako be taboo akan teu (akibat 
munker ne o). 

171. Ngen sungguh janyei keme bi tetep bagei 
hamba-hamba keme dik jijei rasul. 

172. (Do o ba) toboo dik pasti akan dapat 
petulung. 

173. Ngen sungguh balo tentaro keme, dooba 
dik pasti menang. 

174. Mako berpalingba ko (Muhammad) kunei 
taboo sapei wakteu ne. 

175. Ngen kleak ba magea toboo, amok be 
toboo akan kemleak (azab o). 

176. Mako jano dik tobo o minae agar azab 

keme dik segerakan? 

177. Mako apabilo (siksoan) o tuun nak natet 
taboo, mako sangat kidek ba kabuki bilei 
bagei tun-tun dik bininget o. 

178. Ngen berpaling ba ko kunei taboo sapei 
wakteu diktenteu. 

179. Ngen kleak ba, mako taboo akan kemleak 
(azab o). 

180. Maho sucei Tuhan nu, Tuhan dik perkaso 
kunei sifet dik ndeak taboo. 

181. Ngen slamat sejahtera bagei paro rasul. 

182. Ngen kete pujei bagei Allah Tuhan kete 
alam. 

 

 

 

 

 

 

 

 

 

 

 

                    

           

         

               

             

                 

 


